
பரந்த விழிகள் பன்னிரண்டும் இலங்க 

விரைந்தெனைக் காக்க வேலோன் வருக 

ஐயும் கிலியும் அடைவுடன் செளவும் 

உய்யொளி செளவும் உயிரையுங் கிலியும் 

கிலியுங் செளவும் கிளரொளி வையும் 

நிலைபெற்று என் முன் நித்தமும் ஒளிரும் 

சண்முகன் நீயும் தனியொளி யொவ்வும் 

குண்டலி யாம்சிவ குகன் தினம் வருக 

ஆறுமுகமும் அணிமுடி ஆறும் 

நீறிடு நெற்றியும் நீண்டபுருவமும் 

பன்னிரு கண்ணும் பவளச் செவ்வாயும் 

நன்னெறி நெற்றியில் நவமணிச் சுட்டியும் 

ஈராறு செவியில் இலகு குண்டலமும் 

ஆறிரு திண்புயத்து அழகிய மார்பில் 

பல்பூ ஷணமும் பதக்கமும் தரித்து 

நன்மணி பூண்ட நவரத்தின மாலையும் 

முப்புரி நூலும் முத்தணி மார்பும் 

செட்புஅழ குடைய திருவயிறு உந்தியும் 

துவண்ட மருங்கில் சுடரொளிப் பட்டும் 

நவரத்னம் பதித்த நற்சீராவும் 

இருதொடை அழகும் இணைமுழந் தாளும் 

திருவடி யதனில் சிலம்பொலி முழங்க 

செககண செககண செககண செககண 

மொகமொக மொகமொக மொகமொக மொகென

நகநக நகநக நகநக நகன 

டிகுகுண டிகுடிகு டிகுகுணடிகுண 

ர ர ர ர ர ர ர ர ர ர ர ர

ரி ரி ரி ரி ரி ரி ரி ரி ரி ரி

டு டு டு டு டு டு டு டு டு டு டு டு டு டு டு 

டகுடகு டிகுடகு டங்கு டிங்கு 

விந்து விந்து மயிலோன் விந்து 

முந்து முந்து முருகவேள் முந்து 

எந்தனை ஆளும் ஏரகச் செல்வ 

மைந்தன் வேண்டும் வரமகிழ்ந்து உதவும் 

லாலா லாலா லாலா வேசமும்


லீலா லீலா லீலா விநோதனென்று 

உன் திரு வடியை உறுதியென்று எண்ணும்

